
XLV.





KABEDJIKAN JANG TIDA KATENTOEAN.




	Siapa jang merasa pakerdja'annja jang paling besar masih tida sampoerna, aken bekerdja teroes dengen tida ada achirnja.
	Siapa jang merasa kapoenja'annja jang paling besar masih tida tjoekoep, aken teroes mentjari boeat selama-lamanja.
	Sikepnja jang paling djoedjoer tjoemah meroepaken kabengkokan (katjoerangan).
	Kabidjaksana'annja jang paling besar tjoemah djadi kagêndêngan.
	Oetjapannja jang paling manis dan lantjaf tjoemah seperti omongan garap.
	Pergerakan membikin hawa dingin ilang pengaroehnja; tida bergerak bikin kalah pada hawa panas.
	Dengan kabedjikan dan katentreman orang bisa menaloekin doenia.


⁂




Titel dari ini fatsal, „Kabedjikan jang tida katentoean,” ada tjotjok sekalih, sebab apa jang terseboet dalem ajat 1 sampe 5 bisa diärtiken djadi doea matjem : baek dan tida baek.

Dalem artian jang baek ada begini :


Siapa merasa pakerdja'an atawa kapoenja'an nja jang paling besar masih tida sampoerna atawa belon tjoekoep, hingga ia bekerdja dan mentjari teroes, itoelah tandanja ia insjaf pada kakoerangan dan kabodoan dirinja, Pakerdja'an jang doenia anggep besar dan penting poen kabanjakan tida berärti, kerna kafaedahannja

